
1. Årsmeldingas periode

Perioden for følgande årsmelding er 1. januar til 31. desember 2013

2. Lokallag
Per 31.12.2013 var det 15 godkjente lokallag som stod tilslutta fylkeslaget:

Bygdedanslaget i LK «Noreg», Drammen
Eiker Spellemannslag
Geilo Spelemannslag
Gol Spel- og Dansarlag
Hallingdal Låtelag
Hemsedal Spelemannslag
Kongsberg Spel- og Dansarlag
Nes Spel- og Dansarlag
Numedal Spel- og Dansarlag
Ringerike Folkemusikklag
Sigdal Spellemannslag
Feleringen i Sigdal
Småjondølenes Dansarlag
Sandar spelemannslag
Ål Spel- og Dansarlag

3. Årsmøtet 2013
Årsmøtet 2013 var laurdag 9. mars på folkemusikksenteret. Tilsaman var det 18
årsmøtedeltakarar inklurdert 12 utsendingar med stemmerett. 7 lokallag var representert.

4.  Styre og styrearbeid

4.1 Styre i perioden
Leiar: Kenneth de Gala
Nestleiar: Randi Aasen
Kasserar: Oddmund Vestenfor
Skrivar: Anders Lunden Herfoss
Styremedlem: Veslemøy Fjerdingstad

1. vara: Svein Aakerholt
2. vara: Bjørn Lien

4.2 Styremøter og -saker
Styret har halde 10 styremøter og handsama 80 saker inkl. eventueltsaker. Styremøter har

vanlegvis vore på Folkemusikksenteret, Prestfoss. I tilegg til styret har
folkemusikkonsulenten vore med på møtene. Skrivar Anders Herfoss har ført referat frå
alle møtene.

4.3 Styrearbeid
Styrets arbeid òg i denne perioda vore prega av opprydding. Det har vore jobba med
rapportering for å hente uteståande midler, betaling av uteståande utgifter og jobba med
å få inn gamle dokument på det digitale arkivet google disk. Me har no eit stort digitalt
arkiv med gamle søknader, rekneskap, lister over kontaktpersonar, årshjul, historikk mm.
Dette har vore papir og dokument som har vore spreidt rundt hjå enkeltpersonar, i permar
og på ymse harddiskar. No har me det meste samla i ein felles database og alle
lagsdokument framover blir tilført denne databasen.

På styremøta drøftar me siste nytt og innkomen post.  Ofte vert me invitert på ulike
møter/konferansar/seminar på musikkfeltet. Me har prøvd så langt som råd å vere
representert på desse. I løpet av 2013 har folkemusikkonsulenten og/eller
styremedlemmer vore tilstades på:

- Innspelseminar til “Kulturløftet”
- Dialogmøte med Buskerud fylkeskommune
- To møter med Telemark folkemusikklag om samarbeid om talentskule
- Møte med kulturforbundet
- To seminar om publikumsutvikling
- Representantskapsmøte på Riksscenen for folkemusikk i Oslo
- Oppstartsmøte for “bygda dansar” Telemark
- Utsending til årsmøtet i FolkOrg
- Utsending til årsmøtet i folkemusikkveka på Ål

På styremøtene har me blitt godt orientert frå folkemusikkonsulenten om status for
folkemusikksenteret. Kunstnerdalen kulturmuseum (museet på Prestfoss) er inne i ein fase
der det planleggast administrativ samanslåing med andre museum i fylket. Me har vore
interessert i å få oversikt over kva konsekvenser dette vil få for folkemusikkonsulenten,
arkivet og folkemusikksenteret.

Ein annan viktig sak har vore samarbeid med Telemark folkemusikklag om talentskule.

Me har hatt løpande dialog med fylkeskommunen, Buskerud musikkråd og FolkOrg. Styret
har send skriftlege innspel på mellom anna høyring om “Kulturløftet” og evaluering av
landskappleiken.

Vidare har styret jobba med planlegging og etterarbeid kring dei faste arrangementa.

5. Buskerud Folkemusikklag på internett
5.1 Heimesider
Styret har jobba vidare med å opprette heimesider for Buskerud Folkemusikklag. Me har
avtale med CustomPublish som er et tilbud vidareformidla gjennom FolkOrg. Sida får
adressen www.buskerudfolk.no. Det gjenstår å fylle den med innhald.

5.2 Facebook
Buskerud Folkemusikklag har brukt facebooksida
(www.facebook.com/buskerudfolkemusikklag) aktivt. Laget har p.t. 154 likere som følger
aktiviteten på sidene. Dette er er omtrent ei dobling frå ifjor. Lagets arrangement  blir
annonsert på sidene og me nyttar òg facebook til å lage eigne arrangmentsider og
innviterer deltakarar til arrangement.

6.  Aktiviteter
6.1 Buskerudkappleiken 2013
Buskerudkappleiken 2013 vart arrangert 3.-4. mai på Fausko i Hemsedal i samarbeid med
Hemsedal spelemannslag. Alle tilreisande budde på skysstasjonen og hytter i nærleiken,
og sjølve kappleiken blei halde på låven på Fausko skysstasjon. Hemsedal spelemannslag
har ligge fleire år i dvale og det var difor ekstra gledeleg at desse våga å ta på seg
arrangementet. Mange hjarter gleda seg når laget spelte på kappleik og til dans for fyrste
gong på tretten år! Formann Knut Terje Venås og resten av lagsmedlemmene, med god
hjelp av “skysstasjonshaldar” og spelemann Knut Fausko la ned ein stor innsats, og det
vart eit sers velukka arrangement. Ein stor takk til alle som hjalp til!

Diverre var oppsluttninga noko lågare enn i fjor. Det kan skyldast den lange reisevegen for
dei lengst ned i fylket, i tillegg var det kollisjonar med eit par andre arrangement i
Hallingdal. At det i tilegg kom nysnø i heile Hallingdal natta før kappleiken gjorde nok òg
sitt til at mange ikkje våga seg i vegen på sumardekk. Likevel deltok omlag 60 personar
fordelt på 35 startnummer i 17 klasser. Me rettar ein stor takk til dommarane: Bjørn Lien,
Anita Lislien, Gina Ingeborg Hagen, Åsne Bergset, Veslemøy Fjerdingstad, Herbjørn
Liahagen og Jan Arne Sebuødegård.

6.2 Ungdomssamlinga 2013
Ungdomssamlinga gjekk tradisjon tru av stabelen i samband med Buskerudkappleiken.
Her vart det gjort for dårleg marknadsføring og saman med fleire kollisjonar med skuletur,
konfirmasjonsførebuingar mm. førte dette til at berre fem deltakarar kom på samlinga.
Desse fekk til gjengjeld eit ekskulsivt og utmerka kurstilbod. Instruktørar var Lars Ingar
Meyer Fjeld (hardingfele), Sigrid K. Jorde (kveding), Bjørnar Heimdal og Marianne Årvik
(dans). Styret har evaluert samlinga og tar grep for framtida. Mellom anna bør
instruktørar tidlegare på plass slik at ein kan starte marknadsføringa tidlegare.  Det ser òg
ut til at mai er eit dårleg tidspunkt for både ungdomssamling og buskerudkappleik.

Ungdomssamling og buskerudkappleik 2014 er lagt til 4.-5. april på Kongsberg.

6.3  Barne- og ungdomssamlinga 2013
Samlinga gjekk av stabelen 9.-10. november. Randi Aasen og Veslemøy Fjerdingstad hadde
hovudansvar for denne, men alle i styret og folkemusikkonsultenten bidrog heile helga.

Under samlinga blei det undervist i kveding, hardingfele, munnharpe, dans, sjøfløyte,
seljefløyte og langeleik. Kursa i torader, lur/bukkehorn og fele ble diverre avlyst på grunn
av manglande påmelding. Til alle kursa var det funne gode instruktørar: Lars Ingar Meyer
Fjeld og Gudrun Straand (hardingfele), Lars Fivelstad Småberg og Sigrid K. Jore (kveding),
Sigbjørn Solbakken (munnharpe), Steinar Ofsdal (fløyter), Åse Marit Jorde (langeleik),
Sondre Rua Dokken, Hege Johnrud og Arnhild Brennesvik (dans). Leiv Aabakken og
Kenneth de Gala bidrog som dansespelemenn. Ekstra gledeleg er det at fleire av
instruktørane er tidlegare deltakarar på barne- og ungdomssamlinga. Ein stor takk til alle
for innsatsen!

Det var totalt 47 deltakere på samlinga. I hovudsak frå Kongsberg, Jondalen og Numedal.
Ei lita auke fra fjoråret, men me trur samlinga har endå større potensiale. Serleg saknar
me fleir deltakarar frå dei øvre delane av fylket.

Første kvelden var det instruktørkonsert, på dagtid laurdag og søndag kursverksemd og på
laurdagskvelden dansefest. Samlinga vart avslutta med sjokoladekappleik sundag der alle
deltakarane fekk deltakarpremie og kyndig dommarkommentar frå Randi Aasen, Oddmund
Vestenfor og Leiv Aabakken.

Alt i alt kan styret rapportere om ei vellykka gjennomført Barne- og ungdomssamling i
2013.

6.4  Kurs i eldre folkemusikkinstrument og sigdalspringar
Det planlagte kurset i eldre folkemusikkinstrument og sigdalspringar blei utsatt i to
omgangar og måtte diverre avlysast til slutt. Me fekk midler for dette og hadde kontakt
med fleire instruktørar, men det det var i hovudsak ein uavklart situasjon kring overnatting
på folkemusikksenteret som satt ein stoppar for dette.

Nokre av midla me hadde fått til dette kurset var delt ut på førehand og for å unngå at
desse måtte tilbakebetalast valde me å søke om omdisponering og gje dette som stønad
for tre langeleikkurs i lokalt i fylket. To kurs vart arrangert i Hallingdal med Ole Aastad
Bråten og Gunnlaug Lien Myhr som instruktørar, og eitt kurs arrangert på Kongsberg med
Svein Westad som instruktør. Dei øvrige midla (frå RFF) er enno uteståande og det jobbast
med å få til eit seminar om eldre folkemusikkinstrument i samband med folkemusikkveka
på Ål i 2014. Me vonar midla kan omdisponerast til dette formålet.

7. Økonomi
7.1 Tilskot og støtnad
Me har i år mottek tilskot og stønad frå følgande:
Buskerud fylkeskommune:
Norsk kulturråd (KOMP):
Rådet for folkemusikk og folkedans (RFF):

7.2 Rekneskap og revisjon
Agnes Kirkebøen har ført årets rekneskap.
Oddvar Kaasa og Borgar Taugbøl har vore lagets ettersynsmenn.

8. Øvrige tillitsvalde
8.1  Valnemnd
Leiar: Jan Lislien
Medlem: Steinar Strøm
Medlem: Hellik Lislien

8.2  Utsendingar
Utsending til Sigdal museum: Jan Lislien

Vidare arbeid

Styret ser at følgende oppgåver bør ha fokus i komande periode:

● Videreutvikling av nettsidene.
● Finne områder fylkeslaget kan bistå lokallaga i deira arbeid.
● Vidare samarbeid med buskerud fylkeskommune, buskerud musikkråd og

kunstnerdalen kulturmuseum/folkemusikksenteret
● Oppretthalde og utvikle eksisterande faste arrangement.
● Samarbeide med telemark folkemusikklag om utvikling av talentskule?
● Samarbeide med FolkOrg om dommarkurs?

12. februar 2014
Styret i Buskerud Folkemusikklag

Kenneth de Gala /s/ Randi Aasen /s/

Veslemøy Fjerdingstad /s/ Oddmund Vestenfor /s/ Anders L. Herfoss/s/

